
77 
 

УДК 811.161.3’373 

І. М. Мацвеенка (Мазыр, Беларусь) 

ПРАБЛЕМЫ ДАСЛЕДАВАННЯ ІНДЫВІДУАЛЬНА-АЎТАРСКІХ НЕАЛАГІЗМАЎ 

У артыкуле разглядаюцца некаторыя аспекты вывучэння індывідуальна-аўтарскай словатворчасці. 
Вызначана, што ў беларускім мовазнаўстве найбольш пашыраны словаўтваральны і семантычны аспекты 
даследавання індывідуальна-аўтарскіх неалагізмаў. Аналіз даследаванага матэрыяла паказвае, што нявырашанымі 
застаюцца праблема аўтарства і пытанне лексікаграфічнага апісання новаўтварэнняў.  

У гісторыі вывучэння аўтарскай словатворчасці 
можна вылучыць некалькі аспектаў. Літаратуразнаўчы 
аспект, звязаны з аналізам літаратурных плыняў пачатку 
XX стагоддзя, разглядаецца ў працах Б. Тамашэўскага [1]. 
Лінгвістычны аспект вырашае пытанні індывідуальнага 
словаўтварэння з пункту гледжання лінгвістыкі. Асабліва 
важнае значэнне ў гэты перыяд мела праца Р. Вінакура 
«Маяковский – новатор языка» [2], якая актывізавала 
інтарэс лінгвістаў да «граматыкі паэзіі». У ёй даследчык 
уводзіць у лінгвістычны ўжытак тэрмін «патэнцыяльныя 
словы», называючы ім лексемы, «якіх фактычна не існуе, 
але яны маглі б быць, калі б таго пажадала гістарычная 
выпадковасць» [2, 15]. У 1957 г. Н. Фельдман у артыкуле 

«Окказиональные слова и лексикография» прапануе 
тэрмін «аказіянальнае слова» [3, 66], які замацаваўся ў 
лінгвістыцы.  

Вывучэнне індывідуальна-аўтарскай 
словатворчасці ў 70-я гг. XX ст. падрыхтавала базу для 
фарміравання яшчэ аднаго аспекту – 
лінгвастылістычнага. У межах гэтага падыходу аналіз і 
класіфікацыя аўтарскіх неалагізмаў служаць 
асэнсаванню іх мастацкай каштоўнасці і асаблівасцей 
функцыянавання ў тэксце. У гэты час пытаннямі 
аказіянальнай словатворчасці актыўна займаюцца В. 
Аляксандрава, М. Бакіна, А. Габінская, У. Лапацін, А. 
Лыкаў, Р. Намітокава, Э. Ханпіра, распрацоўваючы 

праблему размежавання неалагізмаў, аказіяналізмаў і 
патэнцыяльных слоў. Э. Ханпіра прапаноўвае тыповую 
класіфікацыю аказіяналізмаў [4]. А. Лыкаў і У. Лапацін 
вывучаюць прыметы, якія характарызуюць 
аказіянальнае слова [5], [6]. А. Земская даследуе 
тыпалогію новаўтварэнняў у залежнасці ад спосаба 
ўтварэння [7], [8]. В. Аляксандрава аналізуе 
функцыянальны і сістэмны аспекты адрознення 
неалагізмаў і лексічных неалагізмаў [9, 10, 11, 12]. У 
працах А. Габінскай разглядаюцца прычыны ўтварэння 
аказіянальных слоў і іх функцыі ў маўленні [13]. 
Р. Намітокава падрабязна разглядае словаўтваральны 
аспект аўтарскіх неалагізмаў [14], [15].  

У канцы XX – пачатку XXI ст. інтарэс лінгвістаў да 
словатворчасці яшчэ больш узрастае. Аб’ектам 
даследавання становіцца сучаснае маўленне. 
Новаўтварэнні ў гэты час вывучаюцца ў асноўным як 
частка ідыялекта пісьменніка, напрыклад, Н. Ляскова [16], 
або паэта, напрыклад, у даследаваннях Т. Коршунавай 
[17], В. Нікульцавай [18] аналізуюцца новаўтварэнні 
І. Севераніна, аказіянальным словам С. Кірсанава 
прысвечана праца А. Аганесяна [19], аказіяналізмы 
У. Маякоўскага разглядае А. Астаф’еў [20].  

А. Земская ў гэты перыд канцэнтруе ўвагу на 
аказіянальных утварэннях маўлення сучасных газет 
[21]. А. Бабенка ў працы «Окказиональное в художе-
ственном тексте. Структурно-семантический анализ» 
разглядае важнейшыя аспекты тэорыі аказіянальнасці 
[22]. І. Улуханаў распрацоўвае класіфікацыю спосабаў 
словаўтварэння [23].  

У беларускім мовазнаўстве аказіянальным словам 
пэўны час не надавалася належнай увагі, і толькі 
пачынаючы з 80-х гг. ХХ ст. іх вывучэнне актывізуецца. 
Аднак аказіяналізмы разглядаюцца пераважна ў 
словаўтваральным або семантычным аспектах. Так, струк-
тура і асаблівасці ўжывання больш за 800 аўтарскіх 
наватвораў пераважна з паэтычных тэкстаў 60–70-х гг. ХХ 
ст. разглядаюцца ў даследаванні Г. Басавай [24]. І. Казейка 
робіць спробу комплекснага аналізу новаўтварэнняў у 
беларускай мове 60–80-х гг. ХХ ст. [25]. Дзеяслоўныя 
суфіксальныя лексемы, у тым ліку і некаторыя аказіяналь-
ныя, становяцца аб’ектам аналізу М. Васілеўскага [26]. 
Даследаванне У. Бобрыка прысвечаецца новаўтварэнням у 
мове Янкі Купалы [27]. У семантычным аспекце 
разглядаюцца аказіянальныя словы ў творах сучаснай 
беларускай паэзіі Н. Чарнаброўкінай [28]. М. Шабовіч 
даследуе аказіянальныя словы у мастацкіх тэкстах 20-х гг. 
мінулага стагоддзя [29]. Моватворчая дзейнасць майстроў 
слова першай паловы XX ст. (семантычны і словаўтва-
ральны аспект) аналізуецца ў працы В. Зразікавай [30]. 
Шмат артыкулаў па гэтай праблеме належыць 
М. Прыгодзічу [31] і А. Солахаву [32].  

Нягледзячы на даволі значны інтарэс лінгвістаў да 
аўтарскіх наватвораў, перад даследчыкамі стаіць яшчэ 
шмат нявырашаных пытанняў.  

Адна з праблем, з якой сутыкаюцца даследчыкі 
аказіянальнай словатворчасці, – праблема аўтарства 
новаўтварэнняў. У паэтычных тэкстах сустракаюцца 
адныя і тыя ж словы, напрыклад, новаўтварэнне 
іншасвет зафіксавана ў трох паэтаў: Дождж і дарога ў 
адноўлены Мір, Але не Мір наш прыпынак, не замак... 
Зрушыць стагоддзі – як трапіць у вір Ці ў глыбіню 
іншасвета таксама (І. Багдановіч); Ты не знойдзеш 
мяне ў іншасвеце, дзе пані аўсянка Ладзіць балі на кіпні 
(М. Аляшкевіч); Абрысы пяшчотныя мройна Акрэсляць 
табе іншасвет (У. Мароз). Немагчыма вызначыць, 
ствараліся гэтыя індывідуальна-аўтарскія неалагізмы 
незалежна адзін ад другога або запазычваліся. Мы 
прытрымліваемся думкі, што ідэнтычныя 
новаўтварэнні могуць узнікаць у розных паэтаў 
незалежна, але кожны раз яны ўспрымаюцца менавіта 
як індывідуальна-кантэкстныя ўтварэнні, наўмысна 
створаныя паэтамі для патрэб кантэксту.  

Праблемным застаецца і пытанне 
лексікаграфічнага апісання новаўтварэнняў. Аўтарскія 
неалагізмы не фіксуюцца ў слоўніках нацыянальных 
моў. Як адзначае Н. Фельдман, нельга ўключыць усе 
словы, якія з’яўляюцца прадуктам індывідуальнай 
словатворчасці, у слоўнік з яго абмежаванымі памерамі 
[3, 67]. Неалагізмы абавязкова павінны ўваходзіць у 
склад слоўнікаў, паколькі гэтым «фіксуецца слоўнікавы 
склад мовы ў момант складання слоўніка», а 
аказіянальныя словы ствараюць няправільнае ўяўленне 
аб слоўнікавым складзе мовы [3, 72]. На думку 
Н. Фельдман, дастаткова разглядзець прыёмы 
словаўтварэння ў асобным артыкуле слоўніка, каб 
зразумець сэнс аказіянальнага слова. Разам з тым, 
улічваць аказіянальныя словы трэба, і для гэтага можна 
скласці спецыяльны слоўнік, напрыклад, слоўнік 
аказіянальных слоў рускіх пісьменнікаў [3, 73].  

Распрацоўкі ў гэтым напрамку вядуцца зараз і ў 
беларускім мовазнаўстве, напрыклад, спроба стварэння 
лексікаграфічнай працы была зроблена Г. Басавай і 
М. Прыгодзічам. На старонках часопіса «Роднае слова» 
яны надрукавалі 157 аўтарскіх неалагізмаў, прапанаваўшы 
сваю структуру слоўнікавага артыкулу: слова падаецца ў 
пачатковай форме, указваецца яго прыналежнасць да 
пэўнай часціны мовы, вызначаецца лексічнае значэнне або 
ўказваецца ўтваральная аснова [33].  

Як адзначае А. Солахаў, выданне слоўнікаў 
індывідуальна-аўтарскіх слоў забяспечыла б чытачам 
належнае разуменне мовы беларускай паэзіі і прозы [34, 
270]. Разам з тым, пытанне адбору лексічнага матэрыялу 
ўяўляе сабой складаную праблему. Для адрознення 
аказіянальных слоў ад узуальных даследчыкі звычайна 
карыстаюцца лексікаграфічнымі даведнікамі літаратурнай 
мовы. У Беларусі яшчэ не створаны агульнабеларускі 
дыялектны слоўнік і слоўнік мовы фальклору, таму іншы 
раз дыялектнае або фальклорнае слова можны прыняць за 
індывідуальна-аўтарскае.  

Веру Бродского в поэтическое слово необходимо 
рассматривать в контексте его взглядов на время и про-

который стареет, умирает и превращается в «пыль» – 
«плоть времени».  

